
IDENTIFICACIÓN: 
Arquitectura romana da segunda metade do século I d.C. por tanto de época Imperial. É o Anfiteatro Flavio, en Roma, un edificio civil para espectáculos feito en época dos emperadores Flavios (Vespasiano, Tito y Domiciano)
CONTEXTO HISTÓRICO-ARTÍSTICO (pódese resumir a parte de historia):

Roma e o seu imperio chegaron a ocupar, no período de maior extensión, a meirande parte da actual Europa, Asia Menor e o norte de África. Grande parte destas terras estaban xa conquistadas no século I a.C. e, agás pequenas anexións posteriores, constitúen a base do Imperio de Roma. A lenda e a tradición sitúan a orixe mitolóxica de Roma no ano 753 a.C., cando era unha aldea formada por pobos pastores, entre os que destacaban os etruscos. Ao longo do século VI a.:C., os etruscos transformaron esta aldea nunha auténtica cidade-estado independente e pasou a ser unha importante poboación da Italia central.

O primeiro sistema de goberno foi a monarquía, período que vai dende a súa orixe lexendaria (753 a.C.) ata o ano 509 a.C. data de expulsión do último rei etrusco e tamén cando membros da aristocracia romana instauran unha nova forma de goberno: 

A República: dende o ano 510 ata o ano 27 a.C. É unha etapa de conquistas e de expansión e consolidación do poder, tanto pola Península Itálica como polo Mediterráneo. O enfrontamento de Roma coa outra potencia do momento, Cartago (guerras Púnicas) posibilitou que Roma formara un vasto imperio grazas a un exército profesionalizado. Na República dáselle plenos poderes ao Senado, institución formada por membros das principais familias romanas. Dende o punto de vista social, diferéncianse dende o principio, dúas clases sociais: os patricios, que gozaban de privilexios políticos e controlaban o poder económico, e os plebeos, que loitaban por obter a igualdade xurídica. Economicamente, este período caracterízase polo desenvolvemento do latifundismo e o escravismo. Dende o punto de vista da arte, é notable a influencia grega. A crise da República tivo lugar no ano 30 a.C. e deu paso no ano 27 a unha nova etapa na Historia de Roma: o Imperio, instaurado por Augusto.

O Imperio: en Occidente esténdese ata o ano 476 d.C. e en Oriente ata 1452 (Imperio Bizantino). O emperador ten o poder absoluto, a súa elección dependía en principio do seu antecesor e do Senado, pero o exército, auténtico motor do imperio, foi aumentando pouco a pouco a súa influencia. Os tres primeiros séculos (Alto Imperio) comprenden unha etapa de grande esplendor, é a coñecida como “Pax Romana”, mentres que os dous seguintes (Baixo Imperio) poden definirse como de disgregación, crise e caída. Nesta etapa produciuse a crise do século III que desembocou na fragmentación do Imperio Romano. A súa fin foi consecuencia de importantes conflictos sociais, unidos á crise económica e militar iniciada no século III, e ás invasións dos pobos bárbaros que irrumpiron violentamente dende o s IV d.C. No ano 476 Odoacro, rei ostrogodo, depón ao último emperador romano, Rómulo Augusto.

Culturalmente Roma ten unha triple base: O mundo etrusco co que se atopa cando comeza a súa expansión pola Península Itálica, o mundo grego con que contacta na Magna Grecia e por último a súa propia identidade de pobo lacial. Logo irá incorporando elementos dos pobos que irá conquistando, colonizando e romanizando.

Toma dos etruscos o seu carácter pragmático e supersticioso (incluído o culto aos mortos e os antepasados o que implica un gran desenvolvemento dos retratos.) e sobre todo o uso do arco e da bóveda 

Dos gregos consideran o arte helenístico polo seu contacto coa Magna Grecia e Sicilia desenvolvendo una escultura preciosista e dominando as técnicas e as temáticas fusionando o seu panteón relixioso co grego.

Os romanos mesturarán todo isto cunha organización urbana e social particular na que integrarán todo o aprendido.

De todas formas a arte será para o Mundo Romano unha ferramenta de Propaganda.
COMENTARIO:
Preséntasenos para comentar una vista exterior do Anfiteatro Flavio, en Roma, tamén chamado Coliseo pola estatua colosal do Emperador Nerón que estaba no exterior del. Era un edificio civil empregado para espectáculos de representacións e loitas
O material constructivo, segundo o modelo romano é diverso; desde o mármore para o exterior e a decoración ata a madeira, o opus caemencitium e o ladrillo para os elementos que non se podían apreciar a simple vista. Estes materiais son os que se encargarán de soster o edificio deixándolle ao mármore unha función meramente decorativa.

É unha construción abovedada en 4 pisos, en canto aos elementos constructivos os arcos son de medio punto de estilo distinto en función do piso (no inferior é de Orden Toscano, no primeiro é de Orde Xónico e no segundo de Orde Corintio) dominando estes vanos abertos ao exterior (ou pechados no piso superior) sobre o muro que apenas está presente. Toda esta estuctura está cuberta internamente grandes bóvedas de canón (a imaxe de aquí ao lado é una vista en sección para que o podades ver mellor)

O estado de conservación é moi malo e a decoración non se conserva pero se sabe por documentos escritos e por debuxos que estaba moi decorados con todo tipo de esculturas en cada un dos arcos da fachada así como no interior, ademáis desa decoración o edificio tiña outros valores plásticos para o seu embelecemento como as sobrias proporcións ou a harmonía e a súa articulación de volúmenes. Do mesmo xeito aproveitan a luz para facer un xogo de luces e sombras (claroscuro) que lle da máis ritmo a harmonía do edificio. Todo este xogo de proporcións están feitos á escala humana (o home é o máis importante da naturaleza).

Esta tipoloxía de edificio é unha novidade romana xa que é unha evolución do teatro grego no que se inspira, sería como a superposición de dous teatros gregos pero eliminado a escena. Ao contrario que os gregos, que non usaban o arco e a bóveda podían construir estes edificios onde quixeran sen depender dos factores naturais (os gregos usaban as colinas para sustentar a grada (cavea)) Este caso concreto tiña unha capacidade para case 50000 persoas (todos sentados) e acollería, por turnos, a tódolos cidadáns do imperio cando se convocaban espectáculos, sendo as familias patricias as primeiras en poder ver o espectáculo tendo incluso o nome da familia grabado en cada asento.
Os espectáculos podían ser de moitos tipos e tiñan unha finalidade propagandística da grandeza do imperio e do emperador ou servían para distraer a atención dos problemas que se estaban a sufrir (“panem et circenses”): Pelexas de animais (venationes), Execucións de prisioneiros por animais (noxii)), Loita de gladiadores (munera) e incluso Batallas navais (naumachiae)  seguramente nos primeiros momentos antes de desenvolverse os sótanos que tiñan un complexo sistema de rampas e ascensores que permitían albergan as celdas dos prisioneiros e dos animais e podelos subir rapidamente á arena cando fora necesario.
Na parte superior, como colofón á estructura do edificio había unha serie de mástiles que soportarían una cuberta de tela que podería cubrir a cávea do sol e da choiva cando fora necesario para facer máis agradable a estancia no edificio. O mundo romano é un mundo xenuinamente urbano que trata de integrar na cidade todos os elementos que sexan necesarios da forma máis sinxela e natural posible e o Coliseo non é unha excepción.
